
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

নেজাম ডাকাইতের পালা
৩৪১




দরিয়ার পরপারে বাজারের পিছে।

মিঠাই বেচিতে এক হালুয়ানী[১] আছে॥

ছেমাই[২] পিডা বেচে বুড়ী দুমি[৩] পিডা[৪] কত।

খালা বুলি[৫] তারে সবে ডাকে অবিরত॥১২



তারা দুইজন যাইয়া তথায় উপনীত হৈল।

হালুয়ানী ফরিদরে ছেলাম[৬] জানাইল॥

ফরিদ বলিল— “খালা[৭] শুন মন দিয়া।

আমার যে দোস্ত[৮] এজন নাম নেজামিয়া॥১৬



তোমার নিকটে তারে যাইতাম চাই।

দুই সিন্ধা[৯] খাইব তোমার ঠাই গরু চড়াই॥

ভালামতে কাম যদি করিতে পারে সার।

মুজুরি যে দিও কিছু যা খুসী তোমার॥২০



এই কথা বলি ফরিদ মাঙ্গিল[১০] বিদায়।

নেজামিয়া ওস্তাদর[১১] চরণে লোডায়[১২]॥

ফকির বলিল—“তোমার নাহি কোন ভয়।

সময় মত আমার লাগত[১৩] পাইবা নিরচয়॥২৪



নেজাম চাকরি লৈল হালুয়ানীর ঘরে।

দুইবেলা গরু চড়ায় মাঠে মাঠে ফিরে॥







	↑ হালুয়ানী=হালুই করের মেয়ে।

	↑ ছেমাই=এক রকমের পিডা

	↑ ছছি=এক রকমের পিডা।

	↑ পিডা=পিঠা।

	↑ খালা বুলি=মাসী বলিয়া।

	↑ ছেলাম=সালাম।

	↑ খালা=মাসী।

	↑ দোস্ত=বন্ধু।

	↑ সিন্ধা=বেলা।

	↑ মাঙ্গিল=মাগিল।

	↑ ওস্তাদর=ওস্তাদের

	↑ লোডায়=লুটায়।

	↑ লাগত=লাগল।

		 এই পাতা শেষ সম্পাদিত হয়েছে ১৬:৫০টার সময়, ২৬ মে ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

